
Pinalangga ko nga mga utod, gina-
pangamuyo ko nga ang Espiritu 
sang Ginuo magaupod sa aton 

samtang nagahambal ako subong. Ang 
akon tagipusuon puno sang kapasa-
lamatan sa Ginuo nga nagapanag-iya 
sining Simbahan, sa inspirasyon nga 
nabatyagan naton paagi sa hugot 
nga mga pangamuyo, inspirado nga 
pamulong-pulong, kag mala-anghel 
nga pag-amba sa sining komperensya.

Sang nagligad nga Abril, si Pangu-
long Thomas S. Monson naghatag sang 
mensahe nga nagpukaw sang mga 
tagipusuon sa bug-os nga kalibutan, 
lakip na ang akon. Naghambal sia 
parte sa gahum sang Ang Libro ni 
Mormon. Ginlaygayan niya kita nga 
tun-an, binagbinagon, kag ipangabuhi 
ang mga panudlo sini. Nagpromisa sia 
nga kon hatagan naton sang tiempo 
kada adlaw ang pagtuon kag pagpa-
malandong kag pagtuman sang mga 
kasuguan nga yara sa Libro ni Mor-
mon, maangkon naton ang importante 
nga panaksihon sang kamatuoran sini, 
kag ang nagasunod nga panaksihon 

sa buhi nga Cristo magatipig sa aton sa 
mabudlay nga mga panahon. (Tan-
awa sa “The Power of the Book of 
Mormon,” Liahona, Mayo 2017, 86–87.)

Pareho sang madamo sa inyo, nag-
pamati ako sa mga pulong sang pro-
peta bilang pahayag sang Ginuo sa 
akon. Kag, pareho man sa madamo 
sa inyo, nagdesisyon ako nga tuma-
non yadtong mga pulong. Karon, 
halin sang bata pa ako, nabatyagan 
ko ang pamatuod nga ang Libro ni 
Mormon pulong sang Dios, nga ang 
Amay kag ang Anak nagpakita kag 
nakighambal kay Joseph Smith, kag 
ang dumaan nga mga Apostoles 
nagpakita sa Propetang si Joseph 
agud ipanumbalik ang mga yabi sang 
priesthood sa Simbahan sang Ginuo. 

Nga may amo sina nga panaksi-
hon, ginbasa ko ang Libro ni Mormon 
adlaw-adlaw sing masobra 50 ka tuig. 
Gani basi may rason ako sa pagpa-
numdom nga ang mga pulong ni 
Pangulong Monson para sa iban nga 
tawo. Apang, pareho sang madamo 
sa inyo, nabatyagan ko ang pagpaisog 

sang propeta kag ang iya promisa nga 
nagaagda sa akon sa paghimo sing 
dugang nga pagtinguha. Madamo 
sa inyo ang nakahimo na sang akon 
ginhimo: nagpangamuyo sing mas 
hugot, ginbinagbinag ang balaan nga 
kasulatan sing mas maid-id, kag nag-
himakas sa pag-alagad sa Ginuo kag 
sa iban para sa Iya. 

Ang malipayon nga resulta para sa 
akon, kag para sa madamo sa inyo, 
amo ang ginpromisa sang propeta. 
Kita nga nagbaton sang iya inspirado 
nga laygay sing hugot sa balatya-
gon nakabati sing mas maathag sa 
Espiritu. Nakasalapo kita sing mas 
daku nga ikasarang sa pagbato sa 
tentasyon kag nakabatyag sing mas 
daku nga pagtuo sa nabanhaw nga 
Jesucristo, sa Iya ebanghelyo, kag sa 
Iya buhi nga Simbahan. 

Sa panahon sang nagadugang 
nga kagamo sa kalibutan, inang mga 
pagtubo sa panaksihon nagtabog 
sang duda kag kahadlok kag nag-
hatag sa aton sang mga balatyagon 
sang kalinong. Ang pagsunod sa 
laygay ni Pangulong Monson may 
duha ka manami nga epekto sa akon: 
Una, ang Espiritu nga iya ginpromisa 
naghatag sang paglaum sa palaabu-
ton, bisan pa nga ang kinagamo sa 
kalibutan dawsa nagadugang. Kag, 
ikaduha, ang Ginuo naghatag sa 
akon—kag sa inyo—sing mas dugang 
pa gid nga pagbatyag sang Iya pagpa-
langga sa mga nagaantos. Nabatyagan 
naton ang dugang nga kaluyag sa 
pagtabang sa iban. Inang kaluyag ang 
nangin sentro sang pag-alagad kag 
pagpanudlo ni Pangulong Monson. 

Ang Ginuo nagpromisa kay Prope-
tang Joseph Smith kag Oliver Cowdery 
sang pagpalangga sa iban kag kaisog 

sang ang mga hilikuton nga ila gina-
atubang nangin daw tuman kabug-at. 
Ang Ginuo nagsiling nga ang kina-
hanglanon nga kaisog magahalin sa ila 
pagtuo sa Iya bilang ila bato. 

“Indi magkahadlok sa paghimo 
sang maayo, mga anak, kay kon ano 
ang inyo itanom, amo man ina ang 
inyo anihon; gani, kon magtanom 
kamo sang maayo magaani man 
kamo sang maayo bilang inyo padya.

“Gani, indi magkahadlok, diutay 
nga panong; maghimo sang maayo; 
pabay-i ang duta kag ang impiyerno 
nga magtingob batok sa inyo, kay 
kon napasad kamo sa akon bato, indi 
sila magmadinalag-on.

“Tan-awa, wala ko kamo ginakon-
denar; maglakat sa inyo padulongan 
kag indi na magpakasala; himoa sing 
seryoso ang buluhaton nga ginsugo 
ko sa inyo. 

“Magtulok kamo sa akon sa inyo 
tanan nga panghunahuna; indi kamo 
magduda, indi kamo magkahadlok.”

“Tan-awa ang mga pilas nga nag-
lapos sa akon mga kilid, kag ang mga 
agi sang lansang sa akon mga kamot 
kag mga tiil; mangin matutom, tumana 
ang akon mga kasuguan, kag maga-
panubli kamo sang ginharian sang 
langit” (tan-awa sa D&C 6:33–37).

Ang Ginuo nagsugid sa Iya mga 
lider parte sa Pagpanumbalik, kag 
ginasugiran Niya kita, nga kon 
magtindog kita sa Iya bato nga may 
pagtuo, ang pagduda kag kahadlok 
nagabuhin; ang kaluyag sa paghimo 
sang maayo nagadugang. Sa aton 
pagbaton sang pangagda ni Pangu-
long Monson nga itanom sa aton 
mga tagipusuon ang panaksihon 
kay Jesucristo, maangkon naton ang 
gahum, ang kaluyag, kag ang kaisog 
sa pagtabang sa iban nga wala naga-
panumdom sang aton kaugalingon 
nga mga panginahanglan. 

Nakita ko inang pagtuo kag kaisog 
sing madamo nga beses sang ang 
nagatuo nga mga Santos sa Ulihing 
mga Adlaw nagpangatubang sang 
makahaladlok nga mga pagtilaw. Sa 
isa ka halimbawa, yara ako sa Idaho 
sang ang Teton Dam nawasdak sang 

Hunyo 5, 1976. Daw pader kataas 
nga tubig ang nagdaganas papanaog. 
Linibo ang nagpalalagyo halin sa ila 
mga puluy-an. Linibo ka mga pama-
lay kag mga negosyo ang nagkala-
guba. Milagro nga wala makalab-ot 
15 ka tawo ang napatay. 

Ang nakita ko didto, nakita ko na 
sa bisan diin nga ang mga miyem-
bro sang Simbahan nagatindog sing 
malig-on sa bato sang panaksihon kay 
Jesucristo. Bangod wala sila nagaduda 
nga ginabantayan Niya sila, wala sila 
sang kahadlok. Wala nila ginasapak 
ang ila kaugalingon nga mga pagtilaw 
sa paghikot nga magtabang sa iban. 
Kag ginahimo nila ini tungod sang 
ila pagpalangga sa Ginuo, nga wala 
nagapaabot sang balos.

Halimbawa, sang pagkawasdak 
sang Teton Dam, isa ka mag-asawa nga 
miyembro sang Simbahan ang nagabi-
yahe, madamo nga milya ang kalayuon 
halin sa ila puluy-an. Pagkabati gid nila 
sang balita sa radyo, nagdalidali sila 
balik sa Rexburg. Imbes nga magdi-
retso sa ila puluy-an agud tan-awon 
kon naguba ini, ginpangita nila ang ila 
bishop. Yara sia sa isa ka bilding nga 
ginagamit bilang sentro nga tilipunan. 
Nagabulig sia dumala sang linibo ka 
mga volunteer nga nagainabot sakay 
sa dalag nga mga school bus. 

Ang mag-asawa nagkadto sa 
bishop kag nagsiling, “Bag-o lang gid 
kami nakabalik. Bishop, diin kami 
makadto agud makabulig? Ginhata-
gan niya sila sang mga ngalan sang 
isa ka pamilya. Ang mag-asawa nagti-
ner kag nagpangdagnas sang lunang 
kag tubig halin sa madamo nga 
mga pamalay. Nag-obra sila halin sa 
kaagahon tubtob maggab-i sing pila 
ka adlaw. Sang ulihi nagpahuway sila 
agud usisaon ang ila kaugalingon nga 
puluy-an. Naanod ini sa baha, nga 
wala sing ginbilin nga tilinloan. Gani, 
nagbalik sila gilayon sa ila bishop. 
Namangkot sila, “Bishop, may ara ka 
pa bala sang pabuligan sa amon?

Yadtong milagro sang mahipos nga 
kaisog kag gugma sa isigkatawo—ang 
putli nga gugma ni Cristo—nasulit sa 
madamo nga mga tinuig kag sa bilog 

nga kalibutan. Natabo ini sa makaha-
ladlok nga panahon sang mga paghi-
ngabot kag mga pagtilaw sang tiempo 
sang Propetang si Joseph Smith sa 
Missouri. Natabo ini sang ginpangu-
nahan ni Brigham Young ang pag-
panglakaton halin sa Nauvoo kag 
dayon gintawag ang mga Santos sa 
mga disyerto nga lugar sa nagkalain-
lain nga bahin sang nakatundan nga 
Estados Unidos, agud magbinuligay sa 
pagtukod sang Sion para sa Ginuo. 

Kon basahon ninyo ang mga 
sinulatan sa journal sadtong mga 
pionero, makita ninyo ang milagro 
sang pagtuo nga nagatabog sang 
duda kag kahadlok. Kag mabasahan 
ninyo ang parte sa mga Santos nga 
nagabiya sang ila kaugalingon nga 
mga kaayuhan agud buligan ang iban 
para sa Ginuo, antes magbalik sa ila 
kaugalingon nga mga karnero ukon 
sa ila kaugalingon nga mga talamnan 
nga wala pa naarado. 

Nakita ko ang amo man nga 
milagro pila pa lang ka malip-ot nga 
inadlaw ang nagligad pagkatapos 
sang bagyo Irma sa Puerto Rico, Saint 
Thomas kag Florida kon sa diin ang 
mga miyembro sang Simbahan nag-
ugyon sa iban nga mga simbahan, 
lokal nga mga grupo sa komunidad, 
kag pungsudnon nga mga organisas-
yon agud sugdan ang pagpaninlo. 

Pareho sa akon mga abyan sa 
Rexburg, isa ka mag-asawa sa Florida 
nga indi mga miyembro sang sim-
bahan ang nagtutok sa pagbulig sa 
komunidad imbes nga magpangabud-
lay sa ila kaugalingon nga propyedad. 
Sang nagtanyag sang bulig ang pila 
nila ka kaingod nga mga miyembro 
sang Simbahan sa paghawan sang 
duha ka dalagko nga mga kahoy nga 
nagabalabag sa ila alagyan, ang mag-
asawa nagpaathag nga nabudlayan 
gid sila kag gani nagtuon na lang sa 
pagbulig sa iban, nga may pagtuo 
nga ang Ginuo magahatag sang bulig 
nga ila kinahanglanon sa ila kaugali-
ngon nga puluy-an. Ang bana nagpa-
nugid nga antes ang mga miyembro 
sang aton Simbahan nag-abot sa 
pagtanyag sang bulig, ang mag-asawa 

nagapangamuyo. Nakabaton sila sang 
sabat nga ang bulig magaabot. Nag-
abot ini pila lang ka oras pagkatapos 
sadtong pagpasalig. 

Nakabati ako nga ang panawag 
sang iban sa mga miyembro sang 
Simbahan nga nagasuksok sang dalag 
nga mga kamiseta nga may ngalan 
Helping Hands amo ang “Dalag nga 
mga Anghel.” Isa ka miyembro sang 
Simbahan ang nagpatan-aw sang iya 
awto sa mekaniko, kag ang tawo nga 
nagbulig sa iya nagpanugid sang iya 
“espirituhanon nga eksperiyensya” 
sang ang mga tawo na nagasuk-
sok sang dalag nga mga kamiseta 
nagpanghawan sang mga kahoy sa 
iya ugsaran kag dayon, siling niya, 
“nagkanta sila sang isa ka ambahanon 
parte sa pagkaanak sang Dios.”

Isa pa gid ka pumuluyo sang 
Florida—nga indi man miyembro sang 
Simbahan—nagpanugid nga ang mga 
miyembro sang Simbahan nagkadto 
sa iya balay sang nagaobra sia sa iya 
nahapay nga ugsaran kag naluyahan 
na, nainitan, kag daw mahibi. Ang 
mga boluntaryo naghimo, sa iya mga 
pulong, sang “tunay nga milagro.” Nag-
alagad sila indi lang nga may katutom 
kundi upod man ang pagkadlaw kag 
mga yuhum, nga wala nagabaton sang 
bisan ano nga balos. 

Nakita ko inang katutom kag 
nabatian inang pagkadlaw sang, sa 
talipuspusan sang isa ka Sabado, nag-
bisita ako sa isa ka grupo sang mga 
miyembro sang Simbahan sa Florida. 
Gin-untatan sang mga boluntaryo 
ang ila pagpaninlo sa kalawigon nga 
husto lang agud makapangamusta 
ako. Naghambal sila nga 90 ka mga 
miyembro sang ila stake sa Georgia 
ang naghimo sang plano nga mag-
buylog sa pagtabang sa Florida sang 
nagligad gid lang nga gab-i. 

Naghalin sila sa Georgia alas 4:00 
sang aga, nagbiyahe sing inoras, 
nag-obra sing bilog nga adlaw hasta 
maggab-i, kag nagplano nga mag-
obra naman sa madason nga adlaw. 

Ginsugid nila ini tanan sa akon nga 
nagayuhum kag masinadyahon. Ang 
ila gid lang huol nga akon namutikan 

amo nga luyag nila nga untaton na 
ang pagpasalamat agud makaobra 
na sila liwat. Ang pangulo sang stake 
nagpaandar sang iya serahi kag naga-
obra na sa natumba nga kahoy kag 
ang isa ka bishop nagapanghakot na 
sang mga sanga sang nagsakay kami 
sa salakyan agud magkadto sa isa 
naman ka rescue team. 

Sang tulotemprano sina nga adlaw, 
samtang nagapagwa kami sa isa ka 
lugar, may tawo nga nagpalapit sa 
salakyan, naghukas sang iya kalo kag 
nagpasalamat sa amon para sa mga 
nagboluntaryo. Siling niya “indi ako 
miyembro sang inyo simbahan. Indi 
ako makapati sang inyo nahimo para 
sa amon. Pakamaayuhon kamo sang 
Dios.” Ang LDS nga boluntaryo nga 
nagatindog sa tupad niya nga naga-
suksok ang dalag nga kamiseta nagyu-
hum kag nagkido sang iya mga abaga 
nga daw indi sia dapat dayawon. 

Samtang ang mga boluntaryo 
halin sa Georgia nagkadto sa pag-
bulig sining tawo nga indi makapati 
sini, ginatos ka mga miyembro sang 
Simbahan halin sinang tuman ka 
nahalitan nga bahin sang Florida ang 
nagpadulong ginatos ka milya pa-Sur 
sa isa pa gid ka lugar sa Florida nga 
ang mga tawo suno sa ila nabatian, 
mas labaw pa nga nahalitan. 

Sadto nga adlaw akon nadum-
duman kag naintiendihan sing mas 
maayo ang mapanan-awon nga mga 
pulong sang Propetang si Joseph 
Smith: “Ang tawo nga napun-an 
sang pagpalangga sang Dios indi 
makontento sa pagbugay sang iya 
lang pamilya, kundi nagadab-ot sa 
bilog nga kalibutan, nga nalangkag sa 
pagbugay sang bilog nga katawhan” 
(Teachings of the Presidents of the 
Church:​ Joseph Smith [2007], 426).

Makita naton ang amo nga pag-
palangga sa mga kabuhi sang mga 
Santos sa Ulihing mga Adlaw sa 
bisan diin. Sa tagsa ka tion nga may 
masubo nga hitabo bisan diin sa 
kalibutan, ang mga miyembro sang 
Simbahan nagaamot kag nagabolun-
taryo sa buluhaton sang Simbahan sa 
paghatag sang tawhanon nga bulig. 

Ang pagpangayo talagsa gid lang 
ginakinahanglan. Sa pagkamatuod, 
sa pila ka tinion, kinahanglan namon 
mag-ayo sa mga boluntaryo nga 
maghulat-hulat anay antes magkadto 
sa lugar nga talabangan tubtob nga 
ang mga nagadumala sang buluhaton 
handa na sa pagbaton sa ila. 

Inang kaluyag nga magbugay 
amo ang bunga sang katawhan nga 
nagaangkon sang panaksihon kay 
Jesucristo, sang Iya ebanghelyo, sang 
Iya ginpanumbalik nga Simbahan, kag 
sa Iya propeta. Amo ina kon ngaa ang 
katawhan sang Ginuo wala nagaduda 
kag wala nagakahadlok. Amo ina kon 
ngaa ang mga misyonero nagabolun-
taryo sa pag-alagad sa tagsa ka lugar 
sang kalibutan. Amo ina kon ngaa ang 
mga ginikanan nagapangamuyo upod 
sa ila kabataan para sa iban. Amo ina 
kon ngaa ang mga lider nagahangkat 
sa ila mga lamharon nga tumanon ang 
pangabay ni Pangulong Monson nga 
magpaayaw sa pagbasa sang Libro 
ni Mormon. Ang bunga maangkon 
indi paagi sa laygay sang mga lider 
kundi paagi sa mga lamharon kag 
mga miyembro nga nagaakto sa pag-
tuo. Inang pagtuo nga ginaaktohan, 
nga nagapangayo sang sakripisyo 
nga wala sing kadalok, nagadala 
sang pagbag-o sang tagipusuon nga 
nagatugot sa ila nga mabatyagan ang 
pagpalangga sang Dios. 

Ang aton mga tagipusuon ugaling, 
magapabilin nga nabag-o lamang 
mientras nga nagapadayon kita sa 
pagsunod sa laygay sang propeta. 
Kon mag-untat kita sa pagtinguha 
pagkatapos sang isa ka bulyada sang 
pagpanikasog, ang pagbag-o madula.

Ang matutom nga mga Santos sa 
Ulihing mga Adlaw nagpadugang 
pa gid sang ila pagtuo sa Ginuong 
Jesucristo, sa Libro ni Mormon bilang 
pulong sang Dios, kag sa pagpanum-
balik sang mga yabi sang priesthood 
sa Iya matuod-tuod nga Simbahan. 
Inang pagdugang sang panaksihon 
naghatag sa aton sing dugang nga 
kaisog kag kabalaka para sa iban 
nga mga anak sang Dios. Apang ang 
palaabuton nga mga hangkat kag 

mga oportunidad magapangayo sing 
masobra pa. 

Indi naton makita sa karon ang 
mga detalye, pero nakahibalo kita 
sang importante nga mga matabo. 
Nakahibalo kita nga sa katapusan nga 
inadlaw, ang kalibutan magakinagula. 
Nakahibalo kita nga sa tunga sang 
bisan ano nga kalisdanan nga magaa-
bot, ang Ginuo magatuytoy sa matu-
tom nga mga Santos sa Ulihing mga 
Adlaw sa pagdala sang ebanghelyo ni 
Jesucristo sa tagsa ka nasyon, kaliwa-
tan, hinambalan, kag katawhan. Kag 
nakahibalo kita nga ang matuod-tuod 
nga mga sumulunod sang Ginuo 
mangin takos kag handa sa pagbaton 
sa Iya kon magkari Sia liwat. Indi kita 
dapat magkahadlok.

Gani, sa bagay nga nakapasad 
na kita sang pagtuo kag kaisog sa 
aton mga tagipusuon, ang Ginuo 
nagapaabot sing labaw pa halin sa 
aton—kag halin sa mga henerasyon 
nga nagasunod sa aton. Kinahanglan 
nila mangin mas mabakod kag mas 
maisog tungod magahimo sila sang 
mas dalagku kag mas mabudlay nga 
mga butang sangsa aton nahimo. Kag 
magapangatubang sila sang nagadu-
gang nga oposisyon halin sa kaaway 
sang aton mga kalag. 

Ang paagi nga mangin positibo sa 
aton pagsulong ginhatag sang Ginuo: 
“Magtulok sa akon sa tanan ninyo 
nga panghunahuna; indi magduda, 
indi magkahadlok” (D&C 6:36). Si 
Pangulong Monson nagsugid sa 

aton kon paano ina himuon. Dapat 
naton binagbinagon kag ipanga-
buhi ang mga panudlo sa Libro ni 
Mormon kag ang mga pulong sang 
mga propeta. Magpangamuyo pirmi. 
Magmangin matinuohon. Mag-alagad 
sa Ginuo sa bug-os naton nga tagipu-
suon, ikasarang, panghunahuna, kag 
kusog. Dapat kita magpangamuyo 
sa bug-os nga kapagsik sang aton 
tagipusuon para sa dulot sang paghi-
gugma sa isigkatawo, ang putli nga 
gugma ni Cristo. (tan-awa sa Moroni 
7:47–48). Kag labaw sa tanan, dapat 
kita mangin tayuyon kag pursigido 
sa pagsunod sang mga laygay sang 
propeta.

Kon ang alagyan mabudlay, maka-
salig kita sa promisa sang Ginuo—
ang promisa nga ginpahanumdom 
sa aton ni Pangulong Monson sa 
iya masunson nga pagsambit sining 
mga pulong sang Manluluwas: “Sa 
bisan sin-o nga magabaton sa inyo, 
mangin yara man ako, kay maga-
panguna ako sa inyo. Mangin yara 
Ako sa inyo natuo nga kamot kag sa 
inyo nawala, kag ang akon Espiritu 
mangin yara sa inyo mga tagipu-
suon, kag ang akon mga anghel 
magapalibot sa inyo, sa pagtib-ong 
sa inyo” (tan-awa saD&C 84:88

Nagasaksi ako nga ang Ginuo 
nagapanguna sa inyo kon ginahimo 
ninyo ang Iya buluhaton. Kon kaisa 
kamo ang anghel nga ginapadala 
sang Ginuo sa pagtib-ong sa iban. 
Kon kaisa kamo ang pagalibutan 

sang mga anghel nga magatib-ong 
sa inyo. Pero pirmi ninyo maangkon 
ang Iya Espiritu nga mangin yara sa 
inyo tagipusuon, suno sa ginapromisa 
sa inyo sa tagsa ka pangsakramento 
nga miting. Kinahanglan lang ninyo 
tumanon ang Iya mga kasuguan.

Ang pinakamaayo nga mga adlaw 
magaabot pa sa ginharian sang Dios 
sa duta. Ang oposisyon magapaba-
kod sang aton pagtuo kay Jesucristo, 
pareho sang nahimo sini sumugod pa 
sa panahon sang Propetang si Joseph 
Smith. Pirmi ginadaug sang pagtuo 
ang kahadlok. Ang pagtindog sing 
ululupod nagaresulta sa pag-isa. Kag 
ang inyo mga pangamuyo para sa 
mga nagakinahanglan ginapamatian 
kag ginasabat sang isa ka mapina-
langgaon nga Dios. Wala Sia ginatuyo 
kag wala man Sia nagatulog. 

Nagapamatuod ako nga ang 
Dios nga Amay buhi kag luyag nga 
makapauli kamo sa Iya. Ini amo ang 
matuod nga Simbahan ni Jesucristo. 
Kilala Niya kamo; Palangga Niya 
kamo; Ginabantayan Niya kamo. 
Ginbayaran Niya ang inyo mga sala 
kag ang akon kag ang mga sala sang 
tanan nga mga anak sang Amay nga 
Langitnon. Ang pagsunod sa Iya sa 
inyo kabuhi kag sa inyo pag-alagad 
sa iban ang nagaisahanon nga alag-
yan sa kabuhi nga wala‘y katapusan. 

Sa sini nagasaksi ako kag ginabilin 
sa inyo ang akon pagpakamaayo kag 
pagpalangga. Sa sagrado nga ngalan 
ni Jesucristo, amen.

© 2017 iya sang Intellectual Reserve, Inc. Tanan nga kinamatarong ginahuptan. Ginbalhag sa Pilipinas. Petsa sang pagtugot sa Ingles: 6/17. Petsa sang pagtugot 
sa paglubad: 6/17. Paglubad sang First Presidency Message, November 2017. Hiligaynon. 97931 861

Mga Panudlo para sa Aton Panahon
Halin sa Nobyembre 2017 tubtob Abril 2018 ang mga leksyon sa Melchizedek Priesthood kag 
sa Relief Society sa ikap-at nga mga Dominggo dapat maghalin sa isa ukon mas madamo pa nga 
mga pamulong-pulong nga ginhatag sa pang-kabilugan nga komperensya sang Oktubre 2017. 
Sa Abril 2018, ang mga pamulong-pulong mahimo nga kuhaon gikan sa Abril 2017 ukon sa 
Oktubre 2017 nga pang-kabilugan nga komperensya. Ang mga stake kag district president ang 
nagapili kon ano nga mga pamulong-pulong ang pagagamiton sa ila mga lugar, ukon mahimo nila 
itulin ini nga responsibilidad sa mga bishop kag mga branch president.

Ang mga pamulong-pulong sarang mabasa sa madamo nga mga lengguahe sa conference​.lds​.org.

Pinalangga ko nga mga sister, 
pinalangga nga mga abyan, ang 
pagsugod sang pangkabilugan 

nga komperensya sa isa ka kalibuta-
non nga sesyon sang mga sister maka-
hulugan kag manami gid. Hunahunaa 
lang: ang mga sister sa nagkalainlain 
ang pangidaron, ginhalinan, pungsod, 
kag lenggwahe nagaisa sa pagtuo kag 
pagpalangga sa Ginuong Jesucristo.

Sa amon pagpakigkita sa aton 
pinalangga nga propeta nga si 
Pangulong Thomas S. Monson sang 
sini lang, nagpabutyag sia sa amon 
kon ano niya kapalangga ang Ginuo. 
Kag nakahibalo ako nga si Pangulong 
Monson nagapasalamat gid sa inyo 
pagpalangga, mga pangamuyo, kag 
inyo debosyon sa Ginuo.

Sang una nga panahon sa malayo 
nga lugar, may pamilya sang tatlo ka 
mag-ulutod nga babayi.

Ang una nga utod masinulub-on. 
Ang tanan-tanan halin sa iya ilong 
pakadto sa iya sag-ang kag halin sa iya 
panit pakadto sa iya mga kumalagko sa 
tiil daw indi manami para sa iya. Kon 
maghambal sia, ang iya mga tinaga 

nagagwa nga balik-awot kon kis-a, kag 
ang mga tawo nagakinadlaw. Kon may 
magsaway sa iya ukon “malipat” nga 
mag-agda sa iya sa kon ano, mapala-
mula sia, malakat palayo, kag mangita 
sang tago nga lugar kon sa diin mang-
hayhay sia kag manumdom kon ngaa 
ang kabuhi madulom kag masubo.

Ang ikaduha nga utod akig. Ang 
panan-aw niya sa iya kaugalingon 
tama ka alam, pero may mas mataas 
gid pirmi sang grado sa mga eksa-
minasyon sa eskwelahan sangsa iya. 
Ginakabig niya ang iya kaugalingon 
nga makalilingaw, maanyag, elegante, 
kag makawiwili. Pero daw pirme 
gid, nga may mas makalilingaw, mas 
maanyag, mas elegante, ukon mas 
makawiwili sangsa iya. 

Wala gid sia nagapanguna sa bisan 
ano kag indi sia sini makaagwanta. 
Ang kabuhi indi dapat amo sini!

Kon kaisa ginalaslasan niya ang 
iban, kag daw pirmi lang sia madali 
maakig sa bisan ano nga butang.

Natural, wala ini nagahimo sa iya 
nga mas makaluluyag ukon popu-
lar. Kon kaisa ginaugtom niya ang 

iya mga ngipon, ginakuom ang iya 
inumol, kag nagapanumdom, “Ang 
kabuhi indi patas!”

Dayon may ikatatlo nga utod. Indi 
pareho sang iya masinulub-on kag 
akig nga mga utod, sia—masiling 
naton nga, malipayon. Kag indi ini 
tungod nga mas maalam sia ukon mas 
matahom ukon mas may ikasarang 
sangsa iya mga utod. Indi, kon kaisa 
ang mga tawo nagalikaw ukon wala 
man nagasapak sa iya. Kon kaisa 
ginakadlawan nila ang iya ginasuksok 
ukon iya mga ginapanghambal. Kon 
kaisa nagahambal sila sing malain nga 
mga butang parte sa iya. Pero wala 
niya ginatugotan ang bisan isa sina 
nga magtublag sa iya sing sobra. 

Ini nga utod nanamian magkanta. 
Indi gid man manami ang iya tingug, 
kag ginakadlawan ini sang iban, pero 
wala ini nagpugong sa iya. Nagasiling 
sia, “Indi ko pagtugotan ang iban nga 
tawo kag ila mga opinyon nga mag-
pugong sa akon sa pagkanta!”

Mismo ang pagpadayon niya sa 
pagkanta naghimo sa una niya nga 
utod nga masubo kag sa ikaduha niya 
nga utod nga akig. 

Nagligad ang madamo nga tinuig, 
kag sang ulihi nag-abot ang tagsa ka 
utod sa katapusan sang ila kabuhi sa 
duta.

Ang una nga utod, nga sa liwat-
liwat nakatukib nga wala nagakulang 
ang mga kapaslawan sa kabuhi, sang 
ulihi napatay nga masinulub-on.

Ang ikaduha nga utod, nga adlaw-
adlaw nakakita sang bag-o nga indi 
mauyonan, napatay nga akig.

Kag ang ikatatlo nga utod, nga 
naghinguyang sang iya kabuhi sa 
pagkanta sang iya ambahanon sa 
bug-os niya nga kusog kag may piho 

Tatlo ka Mag-ulutod  
nga Babayi
Responsable kita sa aton kaugalingon nga pagkadisipulo, kag diutay lang—
kon may ara gid man—ang kaangtanan sini sa pagtrato sa aton sang iban. 

Ni Pangulong Dieter F. Uchtdorf
Ikaduhang Manuglaygay sa Unang Panguluhan

nga yuhum sa iya nawong, napatay 
nga malipayon.

Siyempre, ang kabuhi indi lang 
amo sina ka simple, kag ang mga tawo 
indi lang isa ka tinindogan pareho 
sang tatlo ka mag-ulutod nga babayi 
sa sining sugilanon. Pero bisan ang 
sobra-sobra nga mga ehemplo pareho 
sini may matudlo sa aton parte sa aton 
mga kaugalingon. Kon ikaw pareho 
sang kadam-an sa aton, siguro may 
nakita ka nga bahin sang imo kaugali-
ngon sa isa, duha, ukon bisan pa gani 
sa tatlo sining mag-ulutod. Tan-awon 
naton sing maayo ang kada isa. 

Ang Biktima
Ginalantaw sang una nga utod 

ang iya kaugalingon nga biktima—
bilang isa nga pahulagon.1 Para sa 
iya, sunod-sunod ang mga hitabo nga 
nagahimo sa iya nga makaluluoy. Sa 
sining panan-awan sa kabuhi, gina-
hatagan niya ang iban sang gahum 
sa iya balatyagon kag paggawi. Kon 
himuon naton ini, palidon kita sang 
lainlain nga hangin sang opinyon—sa 
sining panahon sang wala untat nga 
social media, nga ang hangin nagahu-
yop sa kabaskugon sang bagyo. 

Pinalangga nga mga sister, ngaa 
itugyan ninyo ang inyo kalipayan sa 
isa, ukon grupo sang pila, nga halos 
wala nagaulikid sa inyo ukon sa inyo 
kalipayan?

Kon masalapuan ninyo ang inyo 
kaugalingon nga nagakabalaka kon 
ano ang ginahambal sang iban sa 
inyo, ginapanugyan ko ining bulong: 
dumduma kon sin-o kamo. Dum-
duma nga halin kamo sa harianon 
nga puluy-an sa ginharian sang Dios, 
mga anak nga babayi sang Langitnon 
nga Ginikanan, nga nagagahum sa 
bilog nga uniberso. 

Yara sa inyo ang espirituhanon nga 
kinaiya sang Dios. May pinasahi kamo 
nga mga hiyas nga nagsugod sa pag-
tuga sang inyo espiritu kag ginpaus-
wag sa daku nga kalawigon sang inyo 
kabuhi antes sa duta. Mga anak kamo 
sang aton maluluy-on kag wala‘y 
katapusan nga Amay sa Langit, ang 
Ginuo sang mga Kasoldadohan, Sia 

nga nagtuga sang uniberso, naghum-
lad sang nagatiyog nga mga bituon 
sa masangkad nga kalaparon sang 
kahawaan, kag nagbutang sang mga 
planeta sa ila natalana nga alagyan.

Yara kamo sa Iya mga kamot.
Maayo gid nga mga kamot.
Mapinalanggaon nga mga kamot.
Maatipanon nga mga kamot.
Kag wala sing bisan ano nga 

ginahambal sang iban sa inyo ang 
makabag-o sina. Ang ila mga pulong 
wala sing pulos ikomparar sa kon ano 
ang ginhambal sang Dios parte sa inyo. 

Iya kamo malahalon nga anak.
Palangga Niya kamo.
Bisan pa nga madasma kamo, 

bisan pa nga magtalikod kamo sa 
Iya, palangga kamo sang Dios. Kon 
nagabatyag kamo nga nadula kamo, 
napabay-an, ukon nalimtan—indi 
magkahadlok. Pangitaon kamo sang 
Maayong Manugpahalab. Alsahon 
Niya kamo sa Iya mga abaga. Kag 
dalhon Niya kamo pauli.2

Pinalangga ko nga mga sister, 
palihog tugoti ining diosnon nga mga 
kamatuoran nga magsulod sa inyo 
mga tagipusuon. Kag inyo masala-
puan nga may madamo nga mga 
rason nga indi magkasubo, kay may 
nagahulat sa inyo nga wala‘y katapu-
san nga palaabuton.

Ang pinalangga nga Manluluwas 
sang kalibutan naghatag sang Iya 
kabuhi agud nga makapili kamo 
sa paghimo sinang palaabuton nga 
realidad. Gindala ninyo sa inyo mga 
kaugalingon ang Iya ngalan; Iya 
kamo mga disipulo. Kag tungod sa 
Iya, mabayoan ninyo ang inyo mga 
kaugalingon sang mga biste sang 
wala‘y katapusan nga himaya.

Ang Madumot
Ang ikaduha nga utod akig sa kali-

butan. Pareho sang iya masinulub-on 
nga utod, nagbatyag sia nga ang iya 
mga problema sa kabuhi gintuga 
tanan sang iban nga tawo. Ginbasol 
niya ang iya pamilya, iya mga abyan, 
iya amo kag mga kaupdanan sa 
trabaho, ang pulis, ang mga kaingod, 
mga lider sang Simbahan, ang bag-o 

nga moda, bisan pa ang kalayo nga 
ginabuga sang adlaw, kag ultimo ang 
malain nga swerte. Kag ginalaslasan 
niya sila tanan. 

Wala niya ginkabig ang iya kau-
galingon nga mapintas nga tawo. 
Sa kabaliskaran, pamatyag niya nga 
ginadepensahan lang niya ang iya 
kaugalingon. Ang iban nga tawo, sa 
iya pagpati, ginatulod sang kada-
lok, pagkawiti-witi, kag dumot. Sia, 
sa pihak nga bahin, ginatulod sang 
maayo nga katuyuan—hustisya, 
integridad, kag pagpalangga.

Sa indi maayo nga palad, ang klase 
sang pamensaron sang akig nga utod 
ordinaryo na. Nakit-an ini sa isa ka 
pagtuon sining karon lang nga nag-
usisa sang konplikto sa tunga sang 
magkaribal nga mga grupo. Bilang 
kabahin sang pagtuon, ang mga mana-
lawsaw nag-interbyu sa mga Palestino 
kag mga Israelinhon sa Middle East, 
kag sa Republicans kag Democrats sa 
Estados Unidos. Natukiban nila nga 
ang “tagsa ka partido nagabatyag nga 
ang motibo sang ila grupo pagpa-
langga labaw sangsa dumot, pero kon 
pamangkuton kon ngaa ang ila karibal 
nga grupo nadalahig sa konplikto, 
ginatudlo [nila] ang dumot nga amo 
ang motibo sang [pihak nga] grupo.” 3

Buot silingon, ang tagsa ka grupo 
ginakabig ang ila kaugalingon nga 
“maayo nga mga tawo”—wala sing 
may pagpasulabi, maluluy-on, kag 
indi butigon. Sa kabaliskaran, panulok 
nila sang ila mga karibal mga “malain 
nga mga tawo”—kulang sang ihibalo, 
madaya, bisan pa gani malaut.

Sang tuig nga natawo ako, ang 
kalibutan nagumon sa isa ka giyera 
nga nagdala sing tuman nga kalisod 
kag makahalawhaw nga kasubo sa 
kalibutan. Ang ini nga giyera gintuga 
sang akon kaugalingon nga nasyon—
sang isa ka grupo sang katawhan nga 
nagkabig sang pila ka mga grupo nga 
malain kag nagasulsol sang pagdu-
mot patuhoy sa ila. 

Ginpahipos nila ang mga indi 
nila nanamian. Ginpakahuy-an kag 
ginpakamalaut nila sila. Ginkabig nila 
sila nga manubo nga klase sang mga 

tinuga— nga halos daw indi tawo. 
Kon ginapakanubo mo ang isa ka 
grupo sang katawhan, laban-laban nga 
ipakatarong mo ang mga pulong kag 
mga buhat sang kasingki kontra sa ila. 

Nagakurog ako kon panumdumon 
ko ang natabo sa Germany sa ika-20 
nga siglo.

Kon may nagakontra ukon nagabais 
sa aton, matentar kita nga magpanum-
dom nga may diperensya sila. Kag 
halin dira mahapos na lang magdu-
gang sang pinakamalain nga motibo 
sa ila mga pulong kag mga buhat. 

Siyempre, kinahanglan naton 
pirme magtindog sa husto, kag may 
mga tinion nga kinahanglan naton 
alsahon ang aton mga tingug sa sina 
nga kawsa. Ugaling, kon himuon 
naton ini nga may kaakig ukon pag-
dumot sa aton mga tagipusuon—kon 
maglaslas kita sa iban agud saki-
ton, pakahuy-an ukon pahipuson 
sila—laban-laban nga wala naton ini 
ginahimo sa pagkamatarong. 

Ano ang gintudlo sang Manluluwas?
“Nagasiling ako sa inyo, Higugmaa 

ang inyo mga kaaway, kag panga-
muyo kamo tungod sa mga nagahi-
ngabot sa inyo;

“Agud nga mangin-anak kamo 
sang inyo Amay nga yara sa langit.” 4

Amo ini ang paagi sang Manluluwas. 
Amo ini ang una nga tikang sa pagguba 
sang mga upang nga nagatuga sing 
tuman nga kaakig, dumot, pagbinahin-
bahin kag pag-ilinaway sa kalibutan.

“Huo,” ayhan mahambal kamo, 
“Handa ako magpalangga sa akon 
mga kaaway—lamang kon handa sila 
sa paghimo sang amo man.” 

Pero indi ina importante, indi bala? 
Responsable kita sa aton kaugalingon 
nga pagkadisipulo, kag diutay gid 
lang—kon may ara gid man—ang kahi-
labtanan sini kon paano kita tratohon 
sang iban. Klaro nga nagalaum kita nga 
mangin mahinangpanon kag maalwan 
sila bilang kabaylo, pero ang aton pag-
palangga para sa ila wala sing labot sa 
ila mga balatyagon para sa aton.

Basi ang aton mga pagpaninguha 
nga palanggaon ang aton mga 
kaaway magapahumok sang ila mga 

tagipusuon kag magaimpluwensya 
sa ila sa kaayuhan. Basi indi man. 
Pero wala ina nagabaylo sang aton 
pangako nga sundon si Jesucristo. 

Gani, bilang mga miyembro sang 
Simbahan ni Jesucristo, palanggaon 
naton ang aton mga kaaway. 

Daugon naton ang kaakig ukon 
dumot. 

Pun-on naton ang aton mga tagi-
pusuon sang pagpalangga para sa 
tanan nga mga anak sang Dios.

Magdab-ot kita sa pagbugay sa iban 
kag pag-alagad sa ila—bisan pa sinang 
mahimo nga ”maghingabot sa [aton].” 5

Ang Matuod-tuod nga Disipulo
Ang ikatatlo nga utod nagarepre-

sentar sang matuod-tuod nga disipulo 
ni Jesucristo. Ginhimo niya ang isa ka 
butang nga mabudlay kaayo himuon: 
nagsalig sia sa Dios bisan pa sa pihak 
sang pagyaguta kag kabudlayan. Bisan 
paano namentinar niya ang iya pagtuo 
kag paglaum, sa pihak sang mga 
pagmulay kag pagtamay sa iya palibot. 
Nagkabuhi sia nga malipayon indi 
tungod ang iya kahimtangan malipa-
yon kundi tungod sia malipayon. 

Wala sing bisan sin-o sa aton nga 
makatapos sang pagpanglakaton 
sa kabuhi nga wala sang upang. Sa 
kadamo sang mga pwersa nga nagati-
nguha sa pagpatalang sa aton, paano 
naton masentro ang aton panulok sa 
mahimayaon nga kalipay nga ginpro-
misa sa mga matutom?

Nagapati ako nga ang sabat masa-
lapuan sa damgo sang isa ka propeta 
linibo katuig ang nagligad. Ang nga-
lan sang propeta amo si Lehi, kag ang 
iya damgo nasulat sa malahalon kag 
dalayawon nga Libro ni Mormon.

Sa iya damgo, nakita ni Lehi ang 
isa ka malapad nga wayang nga may 
makatalanhaga nga kahoy, nga ang 
katahum indi malaragway. Naka-
kita man sia sang madamo nga mga 
grupo sang katawhan nga nagapa-
kadto sa kahoy. Luyag nila matilawan 
ang mahimayaon sini nga bunga. 
Nabatyagan nila kag nagsalig nga 
magahatag ini sa ila sang tuman nga 
kalipay kag dalayon nga paghidaet. 

May makitid nga banas padulong sa 
kahoy, kag sa tupad sini may baran-
dilya nga salsalon nga nagabulig sa ila 
nga magpabilin sa alagyan. Pero may 
alipuop man sang kadulom nga nagta-
bon sang ila panan-awan sang alagyan 
kag amo man sang kahoy. Kag siguro 
mas makatalagam ang tunog sang 
mabaskog nga pagkinadlaw kag pag-
yaguta nga nagahalin sa isa ka daku 
kag malapad nga bilding sa unhan. 
Makakilibot, nga ang pagyaguta 
nagkumbinse sa pila ka mga tawo nga 
nakalab-ot na sa kahoy kag nakatilaw 
na sang manami nga bunga nga mag-
batyag sang kahuya kag magtalang.6

Siguro nagsugod sila sa pagduda 
kon ang kahoy matuod gid nga 
pareho katahum sang ila ginahuna-
huna sadto. Siguro nagsugod sila sa 
pagduda sang kamatuoran sang ila 
mga naeksperiyensyahan.

Basi nagpanumdom sila nga kon 
talikdan nila ang kahoy, mangin mas 
mahapos ang kabuhi. Basi indi na sila 
pagyagutaon ukon kadlawan.

Kag sa pagkamatuod, ang mga 
tawo nga nagayaguta sa ila mga tawo 
nga kon tan-awon malipayon kag 
nagasinadya. Gani basi kon talikdan 
nila ang kahoy, batunon sila sang 
kadam-an sa daku kag malapad nga 
bilding kag palakpakan sa ila pagpili, 
kaalam kag kamoderno. 

Magpabilin sa Dalan
Pinalangga nga mga sister, pina-

langga nga mga abyan, kon nabudla-
yan kamo magkapyot sing hugot sa 
barandilya nga salsalon kag maglakat 
sing tayuyon pakadto sa kaluwasan; 
kon ang pagkinadlaw kag pagyaguta 
sang iban nga daw piho sa ila kau-
galingon kabangdanan nga magdu-
haduha kamo; kon ginatublag kamo 
sang wala masabat nga mga pamang-
kot ukon doktrina nga indi pa ninyo 
mahangpan; kon ginasubuan kamo 
tungod sang mga kapaslawan, gina-
paisog ko kamo nga dumdumon ang 
damgo ni Lehi. 

Magpabilin sa dalan!
Indi gid magbuya sa barandilya 

nga salsalon—ang pulong sang Dios!

Kag kon may bisan sin-o nga naga-
pabatyag sa inyo sang kahuya bangod 
sang pag-ambit sang gugma sang 
Dios, indi sila pagsapaka.

Indi gid pagkalimti nga mga anak 
kamo sang Dios, dalagko nga mga 
bugay ang nagahulat; kon tun-an 
ninyo nga himuon ang Iya pagbuot, 
magapuyo kamo liwat upod sa Iya! 7

Ang mga promisa sang pagdayaw 
kag pag-abiabi sa inyo sang kalibutan 
indi masaligan, indi matuod-tuod kag 
indi makapalipay. Ang mga promisa 
sang Dios segurado, matuod, kag 
makalilipay—subong kag sa wala‘y 
katapusan. 

Ginaagda ko kamo nga panumdu-
mon ang relihiyon kag pagtuo sa mas 
mataas nga panan-aw. Wala sing bisan 
ano nga ginatanyag sa daku kag mala-
pad nga bilding ang makakomparar 
sa bunga sang pagpangabuhi sang 
ebanghelyo ni Jesucristo. 

Matuod gid nga “ang wala makit-i 
sang mata, kag wala mabatii sang 
idulungog, ukon wala mapainu-ino 
sa hunahuna sang tawo, ini gin-aman 
sang Dios sa nagahigugma sa iya.” 8

Natun-an ko sa akon kaugalingon 
nga ang dalan sa pagkadisipulo sa 
ebanghelyo ni Jesucristo amo ang 
alagyan pakadto sa kalipay. Amo ini 
ang alagyan pakadto sa kaluwasan 
kag paghidaet. Amo ini ang alagyan 
pakadto sa kamatuoran.

Nagapamatuod ako nga paagi sa 
bugay kag gahum sang Balaan nga 
Espiritu, matun-an ninyo ini para sa 
inyo kaugalingon. 

Samtang wala pa ina, kon ang 
dalan mangin mabudlay sa inyo, 
nagalaum ako nga makasalapo kamo 
sang dalangpan kag kusog sa aton 
dalayawon nga mga katilingban sa 
Simbahan: Primary, Young Women 
kag Relief Society. Pareho ini sila sa 
mga palahuwayan sa dalan, sa diin 
mabag-o ninyo ang inyo pagsalig kag 
pagtuo para sa padayon nga pag-
panglakaton. Luwas ini nga puluy-an 
sa diin makabatyag kamo sang pag-
abiabi kag makabaton sang pagpaisog 
halin sa inyo mga utod nga babayi 

kag kasubong nga mga disipulo.
Ang mga natun-an ninyo sa 

Primary nagahanda sa inyo para sa 
dugang nga mga kamatuoran nga 
matun-an ninyo bilang mga bataon 
nga babayi. Ang dalan sang pagka-
disipulo nga inyo ginalaktan sa inyo 
mga klase sa Young Women nagapa-
dulong sa pagpakig-upod kag paghi-
liutod sang Relief Society. Sa tagsa ka 
tikang sa alagyan, ginahatagan kamo 
sang dugang nga mga oportunidad 
nga ipakita ang inyo pagpalangga sa 
iban paagi sa mga buhat sang pagtuo, 
kaluoy, paghigugma sa isigkatawo, 
kaayo, kag pag-alagad.

Ang pagpili sining dalan sang 
pagkadisipulo magapadulong sa indi 
malaragway nga kalipay kag katuma-
nan sang inyo diosnon nga kinaiya.

Indi ini mangin mahapos. Magaki-
nahanglan ini sang pinakamaayo nga 
yara sa inyo—tanan ninyo nga kaalam, 
pagkamatinugahon, pagtuo, integridad, 
kusog, determinasyon, kag pagpa-
langga. Pero pila ka adlaw balikdon 
ninyo ang inyo mga pagpanikasog, kag 
o, mangin daw ano kamo ka mapina-
salamaton nga nagpabilin kamo nga 
mabakod, nga nagpati kamo, kag wala 
kamo nagbiya sa dalan. 

Magpadayon
May madamo nga mga butang sa 

kabuhi nga ayhan indi ninyo makon-
trolar. Pero sa katapusan, may gahum 
kamo sa pagpili sang inyo padulo-
ngan kag amo man sa madamo sang 
inyo mga eksperiyensya sa alagyan. 
Indi ang inyo mga ikasarang kundi 
ang inyo mga pagpili ang magahimo 
sang kinalain sa inyo kabuhi.9

Indi ninyo pagtugtan ang mga 
sirkumstansya nga himuon kamo nga 
masinulub-on. 

Indi ninyo pagtugtan ang mga ini 
nga himuon kamo nga akig.

Makapangalipay kamo nga kamo 
mga anak nga babayi sang Dios. 
Makasalapo kamo sang kasadya kag 
kalipay sa grasya sang Dios kag sa 
pagpalangga ni Jesucristo. 

Mahimo kamo nga magkasadya.

Ginalaygayan ko kamo sa pag-
puno sang inyo mga tagipusuon 
sang kapasalamatan sa bugana kag 
wala’y katapusan nga kaayo sang 
Dios. Pinalangga ko nga mga sister, 
masarangan ninyo ini! Nagapanga-
muyo ako sa bug-os nga gugma 
sang akon kalag nga pilion ninyo 
ang pagsulong pakadto sa kahoy 
sang kabuhi. Nagapangamuyo ako 
nga pilion ninyo ang pag-alsa sang 
inyo tingug kag paghimo sang inyo 
kabuhi nga mahimayaon nga musika 
sang pagdayaw, nga nagakalipay 
sa ginadala sang gugma sang Dios, 
kahalangdon sang Iya Simbahan 
kag sang ebanghelyo ni Jesucristo sa 
kalibutan. 

Ang ambahanon sang matuod-tuod 
nga pagkadisipulo ayhan daw libagon 
ukon bisan pa gani tam-an katunog 
para sa pila. Halin sa ginsuguran sang 
panahon, nangin amo na sini.

Pero sa aton Amay nga Langitnon 
kag sa mga nagapalangga kag nagata-
hod sa Iya, tuman ini ka malahalon kag 
matahom nga ambahanon—ang dala-
yawon kag nagapakabalaan nga amba-
hanon sang nagatubos nga gugma kag 
pag-alagad sa Dios kag isigkatawo.10

Ginabilin ko sa inyo ang akon 
pagpakamaayo bilang Apostoles sang 
Ginuo nga masalapuan ninyo ang 
kusog kag kaisog nga mag-uswag sing 
masinadyahon bilang anak nga babayi 
sang Dios sa adlaw-adlaw ninyo nga 
pagpanglakaton sa mahimayaon nga 
dalan sang pagkadisipulo. Sa sagrado 
nga ngalan ni Jesucristo, amen.

